INUIT ATAQATIGIIT
INATSISARTUNI

27. okt.-2026

Inatsisartut Suleriaasianni § 37, imm. 1 naapertorlugu apeqqut tulliuttoq Naalakkersuisunut

sagqummiuppara.
Naalakkersuisunut apeqqut:
1. EU-mit aningaasaliissutit agguaanneqarnerat naammassineqarpa,

inaarutaasumillu agguaassinerup ganoq inerneqarnera
ilisimatitsissutigineqarsinnaava?

2. Piffissami EU-mit immikkut aningaasaliisogarnerani, Danmarkimit
sinaakkutitut isumagqatigiissutikkut aningaasaliisoqgarnerani, immikkoortunilu
arlalinni namminersorlutik suliffeqarfiutillit aamma annertusisamik
aningaasaliinerisa nalaanni, suliat annertuallaalinnginnissaat
pinngitsoortinniarlugu aningaasaliissutillu nunatsinni siaruarniarlugit
Naalakkersuisut sunik suliniuteqarpat?

(Inatsisartunut ilaasortaq Ane Hansen, Inuit Ataqatigiit)

Tunngavilersuut:

Ullog 7. september 2026 Naalakkersuisut siulittaasuata EU-Kommissionillu siulittaasuata Ursula
Von der Leyenip Europamiut ukiuni 2026-2027 200 mio. euronik amerlassusilinnik
aningaasaliinerunissaannik isumagqatigiissut atsiorpaat. Atsiogatigiinnermi aningaasat
nukissiornermut, aatsitassanut pingaarutilinnut, inissianut, takornariartitsinernut digitalikkullu
attavegarnermut atorneqgarnissaasa saniatigut aningaasat sumut atorneqgarnissaat
eseqqissaatigineganngilaq. Ukiup 2026-p affaa sinnerlugu ingerlareermat, aningaasat
agguaannissaasa inuiaqatigiinnit erseqqginnerusumik tusarliunnissaa naapertuussinnaavoq.
Apeqqutima ullut suliffiusut qulit ingerlaneranni akineqgarnissaat kissaatigaara.



